ACTA DA XUNTA DE GOBERNO LOCAL
Sesion do 29 de outubro de 2014

ASISTENTES: NON ASISTEN:
Membros :

D. Abel Caballero Alvarez D2, Olga Alonso Suéarez
D. Carlos Lopez Font D2 M2 Carmen Silva Rego

D2 M2 Jesus Lago Rey

D. Cayetano Rodriguez Escudero
Da. M2 Isaura Abelairas Rodriguez
D. José Manuel Fernandez Pérez
D. Angel Rivas Gonzalez

D. Santos Héctor Rodriguez Diaz

Invitados:
D. David Regades Fernandez

Na Casa do Concello de Vigo, as catorce horas do dia vinte e nove de outubro de
dous mil catorce e baixo a presidencia do Excmo. Sr. alcalde, Sr. Caballero Alvarez,
coa asistencia dos concelleiros/as anteriormente citados, actuando como Secretaria
a concelleira, Sra. Lago Rey, constitiese a Xunta de Goberno Local desta
Corporacion co obxecto de realizar sesion EXTRAORDINARIA E URXENTE de
acordo coa orde do dia remitida a tddolos membros coa antelacién legal precisa.

Estan tamén presentes por invitacion, a titular do 6rgano de apoio a Xunta de
Goberno Local, Sra. Campos Acufia, e o interventor xeral, Sr. Garcia Alvarez.

A Xunta de Goberno Local adopta os seguintes acordos:

1(1199).- RATIFICACION DA URXENCIA.
A Xunta de Goberno local ratifica a urxencia da sesion.

2(1200).- MODIFICACION DO CONTRATO DE SERVIZOS PARA A
COMPROBACION, REVISION E ACTUALIZACION DO INVENTARIO MUNICIPAL
DE BENS E DEREITOS. EXPTE. 19712/240.

Examinadas as actuacions do expediente, visto o informe xuridico do 29.10.14, o

informe de fiscalizacién do 28.10.14, dase conta do informe-proposta do secretario
da Comisién de Seguimento, do 29.10.14, que di o seguinte:

Como consecuencia da incorporacion das propostas informadas pola Intervencion Xeral con
data modificase o informe-proposta do funcionario que subscribe de data 28 de outubro de
2014, que queda redactado da seguinte maneira:

NORMATIVA DE APLICACION

A normativa aplicable é esencialmente o Real Decreto Lexislativo 3/2011, de 14 de novembro,
polo que se aproba o texto refundido da Lei de Contratos do Sector Publico (TRLCSP), a Lei
30/2007, de 30 de outubro, de Contratos do Sector Publico, o Real Decreto 1098/2001, de 12 de
outubro, polo que se aproba o Regulamento xeral da Lei de contratos das administracions publi-
cas (RLCAP), a Lei 7/1985, de 2 de abril, reguladora das bases do réxime local (LBRL), a Lei
30/1992, de 26 de novembro, de Réxime Xuridico das Administraciéns Publicas e do Procede-
mento Administrativo Comtn (LRJAP), o Real Decreto - Lexislativo 781/1986, de 18 de abril, tex-
to refundido das disposicions legais vixentes en materia de réxime local (TRRL), a Lei 5/1997, de
22 xullo, de administracion local de Galicia (LALGA), 30/2007, de 30 de outubro, de Contratos del
Sector Publico, o Prego de clausulas administrativas para a contratacion, mediante concurso, e o
prego de prescricions técnicas.

ANTECEDENTES

A Xunta de Goberno Local, na sesién ordinaria do 11 de maio de 2012, adoptou o acordo de
adxudicar & mercantil SCI S.C. INTEGRAL, S.L., por procedemento negociado con publicidade e
ordinario, a contratacién do servizo de comprobacion, revision e actualizacion do inventario mu-
nicipal de bens e dereitos. Expte. 18994/240 e posteriormente, na sesion ordinaria do 3 de outu-
bro de 2014, acordou autorizar o inicio de expediente de modificacion do contrato, tendo en con-
ta que o Interventor Xeral remite & Comision de Seguimento da formacion do Inventario de Bens
e Dereitos un escrito, con data 19 de setembro de 2014, en relacién coa entrada en vigor o 1 de
xaneiro de 2015 da Instrucién do Modelo Normal de Contabilidade Local, mediante a Orde
HAP/1781/2013, no que concliue que tendo en conta as novidades introducidas nesta nova Ins-
trucion de contabilidade que, dunha maneira directa, afecta a confeccion do inventario que se
esta levando a cabo nestes momento (conceptos, amortizacions, definicion de investimento, ele-
mentos patrimoniais historicos, amortizacion do terreo e solo...) é polo que se considera neces-
ario e imprescindible que, ante a proximidade da sta entrada en vigor, se axuste ao contido da
nova Instrucion a informacién que se desprende da sta confeccion, asi como que a informacion
contable que se de e que se desprenda da confeccion do inventario se axuste a nova clasifica-
cién de inmobilizado contemplada na nova Instrucion, e que con data 22 de setembro de 2014,
a Direccion dos Traballos Técnicos do Inventario, emite un informe técnico no que conclie que
se proceda, polas circunstancias que se detallan no mesmo, a unha modificaciéon do contrato,
nos términos establecidos na Lei de Contratos do Sector Publico, e, en consecuencia, a unha
ampliacién do prazo do contrato de nove meses, asi como & adaptaciéon econdémica deste as no-
vas circunstancias que se desexen incorporar en dita modificacion, sen que fose considerado
unha madificacién das condiciones esenciais da licitacion e adxudicacion, sempre respectando o
marco establecido na LCSP.

O responsable técnico dos traballos do inventario, tendo en conta que a execucion do contrato
parte dun inventario municipal incompleto, as labores realizadas estan resultando especialmen-
te complexas e o programa de desenvolvemento e execucion descrito no prego fixa uns tempos
de revisién das entregas que resultaron na practica insuficientes, propén unha ampliacion do

prazo do contrato de nove meses, asi como a adaptacion econdémica deste as novas circunstan -
cias que se desexen incorporar en dicha modificacion.

Especialmente afectaron & execucion do contrato cambios normativos que non podian ter tidos
en conta no momento do inicio do contrato:

1. Entrada en vigor o 1 de xaneiro de 2015 da Instruciéon_do Modelo Normal de Contabilidade Lo-
cal, mediante a Orde HAP/1781/2013, polo que as novidades introducidas nesta nova instrucion
de contabilidade, dunha maneira directa, afectan & confeccioén do inventario que se esta levando
a cabo nestes momentos (conceptos, amortizacions, definicion de investimento, elementos patri-
moniais histéricos, amortizacion do terreo e solo, etc). Considérase necesario e imprescindible,
para a satisfaccion do interese publico, que, ante a proximidade da sta entrada en vigor, se
axuste, o inventario, ao contido da nova instrucion.

2 Madificacion da Lei do Catastro, que nos obriga a detectar as modificacions en cada un dos
inmobles, para poderllo comunicar (n° 2 do artigo 46 introducido polo apartado nove da disposi-
cion final decimoitava da Lei 2/2011, do 4 de marzo, de economia sostible).

3. Lei 14/2010, do 5 de xullo, sobre infraestruturas e os servizos de informacion xeogréafica en
Espafia, 0 que supén maiores e distintas esixencias de referenciacion e homologacién xeografi-
ca.

En canto a avaliacién economica da modificacion seria a seguinte:

1 O custo de adaptacion a nova Instrucion de Contabilidade (xaneiro 2015), que segundo infor -
me da Intervencion Xeral ten un custo de 7.678,44 euros.

2 A Xeorreferenciacion da totalidade das propiedades e das rtas e camifios do termo municipal.
39.489,12 euros.

3 O custo polo uso do aplicativo informatico durante o prazo no que amplia a duracion do contra-
to. A finalizacion do prazo contractual o Concello teria no seu caso que executar a opcion de
compra. O seu custo seria de 12.000 euros.

A suma dos conceptos desglosados anteriormente, resulta un total de 59.167,56 euros (todo elo
sen IVE incluido).

Como consecuencia do anterior compre proceder a un reaxuste das anualidades con amparo le-
gal no artigo 96 do R.D.1098/2001, con cargo a partida 9330.2279901, Elaboracion inventario
de Bens, quedando a anualidade 2014 cun importe de 75.384,71 euros e a de 2015 cun importe
de 202.515,87 euros.

FUNDAMENTOS XURIDICOS

Resulta preciso determinar, en primeiro lugar, a lexislacion a aplicar a esta modificacion. No
prego de clausulas administrativas establécese que a presente contratacion, de natureza
administrativa, rexerase polo disposto neste prego, no que se inclien os pactos e condicions

definidoras dos dereitos e obrigas que asumiran o 6érgano de contratacion, os licitadores e, no seu
momento, as empresas adxudicatarias. Asi mesmo rexerase a presente contratacion polo prego de
prescricions técnicas particulares (referenciado no apartado 3 das follas de especificacions do
contrato) que regula as caracteristicas da prestacion que é obxecto da contratacion e a sta
execucion, e que en todo o non previsto nos mesmos estarase 0 disposto na Lei 30/2007, de 30 de
outubro, de contratos do sector publico (en adiante LCSP), e, en canto non se atope derrogado por
esta, polo Regulamento Xeral da Lei de Contratos das Administracions Publicas, aprobado polo
Real Decreto 1098/2001, de 12 de outubro, (en adiante RXCAP), e polas demais disposicions de

igual ou inferior rango que sexan de aplicacién, en canto non se opofian & mesma.

Tendo en conta que durante a tramitacion do expediente entrou en vigor o Real Decreto
Lexislativo 3/2011, de 14 de novembro, polo que se aproba o texto refundido da Lei de Contratos do
Sector Publico (TRLCSP), se ben de acordo co que establece a sua disposicion transitoria 181 o0s
expedientes de contratacion iniciados antes da entrada en vigor desta Lei rexeranse pola normativa
anterior, tomando nos procedementos negociados, para determinar el momento de iniciacion a data
de aprobacion dos pregos, a hormativa aplicable sera a indicada no prego.

A lexislacion de contratos das Administracions publicas recofiece 6 6rgano de contratacion, entre
outras prerrogativas, a de modificar os contratos por razéns de interese publico, dentro dos limi-
tes e con subxeccion 6s requisitos e efectos sinalados na mesma (artigos 202 da LCSP e 114.1
TRRL con relacién as entidades locais), prerrogativa tamén recofiecida con respecto a este con-
creto contrato no prego de clausulas administrativas.

No artigo 202 da LCSP determinase que os contratos administrativos so poderan ser modifica-
dos por razoéns de interese publico nos casos e na forma previstos no el titulo V do libro |, e de
acordo co procedemento regulado no artigo 195. Nestes casos, as modificacions acordadas
polo érgano de contratacion seran obrigatorias para os contratistas e as modificacions do contra-
to deberan formalizarse conforme ao disposto no artigo 140.

En canto ao procedemento de exercicio o artigo 195 establece que nos procedementos que se
instrdan para a adopcioén de acordos relativos & interpretaciéon, modificaciéon e resoluciéon do con-
trato debera darse audiencia ao contratista s), que os acordos deberan ser adoptados previo in-
forme do Servizo Xuridico correspondente e que sera preceptivo o informe do Consello de Esta-
do u 6rgano consultivo equivalente da Comunidade Auténoma respectiva nos casos de a) Inter-
pretacion, nulidade e resolucion, cando se formule oposicion por parte do contratista, b) Modifi-
cacions do contrato, cando a suas contia, illada o conxuntamente, sexa superior a un 10 por cen-
to do prezo primitivo do contrato, cando este sexa igual ou superior aos 6.000.000 de euros.
Consta no expediente a conformidade da empresa adxudicataria, mediante escrito asinado polo
seu Director Xeral con data 27 de outubro de 2014, dando conformidade aos traballos adicionais
que se propofien, ao seu prezo, ao tempo de ampliacion do contrato e ao reaxuste de
anualidades.

No prego de clausulas contemplase, como dereitos do concello a modificacién do contrato por
razéns de interese publico, dentro, en todo caso, dos limites e con suxeicion 0s requisitos e
efectos sinalados na normativa de contratacion. En particular sera de aplicacion o disposto nos
artigos 202 e 282 da LCSP. As madificacions acordadas teran, no seu caso, a correspondente
repercusion —en mais ou en menos- sobre o prezo do servizo, que se calculara atendendo 6s
importes ofertados polo contratista e que servisen para a adxudicacion.

A resoluciéon administrativa ditada en exercicio da potestade administrativa de modificacion tera
que ser motivada (artigo 54.1.a LRJAP) e sera precisa a sta formalizacion, nos termos do artigo
54 LCAP (artigo 101.2 LCAP). Unha vez adoptado o acordo de modificacion, este pofiera fin &
via administrativa e sera inmediatamente executivo (artigos 59.1 LCAP e 114.3 TRRL).

En aplicacion do disposto no artigo 87 da LCSP, debera reaxustarse a garantia, para que garde
a debida proporcion co novo prezo modificado, no prazo de quince dias contados desde a data
en que se notifique ao empresario o acordo de modificacion.

A competencia para a resolucion do presente expediente correspondelle a Xunta de Goberno
Local (apartado 3 da disposicion adicional segunda do TRLCSP), na sta calidade de érgano de
contratacion, previo informe da Asesoria Xuridica e da intervencién municipais (artigo 114.3
TRRL apartados 3 e 8 da disposicion adicional segunda do TRLCSP).

En mérito 6 que antecede, se propdn a Xunta de Goberno Local como 6rgano de contratacion,
en uso das facultades que lle confire a lexislacion vixente, a adopcién do seguinte ACORDO:

Primeiro.- Aprobar a modificacion do contrato de comprobacion, revision e actualizacién do in-
ventario municipal de bens e dereitos adxudicado, pola Xunta de Goberno a mercantil SCI S.C.
INTEGRAL, S.L., en data 11 de maio de 2012 (Expediente 18994/24), coa xustificacion das ne-
cesidades que figuran no informe técnico de data 24/10/2014.

Segundo.- Modificar o prezo do contrato en 71.592,75 euros, IVE engadido, 59.167,56 euros
sen IVE, sendo o prezo final do contrato de 484.112,49 euros con IVE, 400.092,97 euros sen
IVE.

Terceiro.- Modificar a duracién do contrato en nove meses, sendo a data de remate do mesmo
tendo en conta o modificado, o 30/07/2015.

Cuarto.- Aos efectos de facer o axuste da execucion do contrato, tanto en prezo como en prazo,
ao amparo do previsto no artigo 96 do RD 1098/2001, aprobar un reaxuste de anualidades,
quedando a anualidade do ano 2014 mais o modificado do contrato coa seguinte imputacion
orzamentaria e de execucion:

Orzamento do ano 2014: 75.384,71 euros.
Anualidade do ano 2015: 202.515,87 euros.

Quinto.- En cumprimento do previsto no artigo 87.3 da LCSP, o contratista debera constituir unha
garantia adicional por unha contia de 2.958,38 euros (5% de 59.167,56 euros), nas formas
previstas no artigo 84 do precitado corpo legal dentro dos 15 dias naturais contados a partires
de notificacion.

Sexto.- Formalizar por escrito a presente modificacion, de acordo co disposto no artigo 140 en
relacion co artigo 202 da LCSP, dentro dos 15 dias seguintes a notificacion do acordo.

Acordo
A Xunta de Goberno local aproba a proposta contida no precedente informe.

E sen ter mais asuntos que tratar, o Sr. presidente rematou a sesion as catorce
horas e cinco minutos. Como secretaria dou fé.

me.
O ALCALDE A CONCELLEIRA-SECRETARIA
DA XUNTA DE GOBERNO LOCAL,
Abel Caballero Alvarez. M2 Jesus Lago Rey.

